
INSTRUKSIES:
· Beantwoord slegs EEN van die twee opstelle uit Afdeling A : Opstelle 1924-1948.

· Beantwoord slegs EEN van die twee opstelle uit Afdeling B : Opstelle 1948-1976.

· Afdeling C is VERPLIGTEND.  Beantwoord AL die vrae in hierdie afdeling.

· Die Addendum (bladsy 7 tot 9) bevat illustrasies en inligting wat betrekking het op Afdeling C.  Dit word anbeveel dat u hierdie Addendum losmaak en dit teenoor die betrokke vrae plaas vir maklike verwysing.
· Alle vrae en onderafdelings moet korrek genommer word.




AFDELING A

OPSTELTIPE VRAE OOR SA-GESKIEDENIS (1924-1948)


Beantwoord EEN vraag in hierdie afdeling.


VRAAG 1

“Een van Hertzog se grootste ideale was die verkryging van soewereine onafhanklikheid vir Suid-Afrika.”  Bespreek hierdie stelling met verwysing na die tydperk 1924–1934.
[60]

OF


VRAAG 2

“Die beleid van politieke en territoriale segregasie tussen blankes en swartes is deur die Verenigde Party gesteun.”  Stem u saam met dié stelling?  Analiseer die Verenigde Party se beleid gedurende die jare 1936–1946 en bespreek die weerstand van die Swartes, Kleurlinge en Indiërs teen die beleid.
[60]

TOTAAL VIR AFDELING A:
[60]

AFDELING B

OPSTELTIPE VRAE OOR SA-GESKIEDENIS 1948-1976


Beantwoord EEN vraag in hierdie afdeling.


VRAAG 3

“Teoreties kan die beleid van apartheid slaag as die land in twee state verdeel word, met die Blankes in die een staat en al die Swartes in die ander staat…”  (Malan oor die visie van apartheid).

Verduidelik hoe die Nasionale Party gepoog het om hierdie beleid, deur wetgewing, te implementeer gedurende die jare 1948–1956.
[60]

OF


VRAAG 4

Skryf ’n kritiese analise oor die onderskeie rolle wat Verwoerd en Mandele gedurende die jare 1958 tot 1966 gespeel het in ’n poging om hulle ideale te verwesenlik.
[60]

TOTAAL VIR AFDELING B:
[60]

AFDELING C

INTERPRETASIE EN KORTVRAE (SUID-AFRIKA 1948–1976)


Hierdie afdeling is VERPLIGTEND.  Beantwoord AL die vrae.

VRAAG 5

Illustrasies en inligting wat betrekking het op Afdeling C kan in die Addendum op bladsye  7 tot 9 gevind word.  Skeur asseblief hierdie Addendum los vir maklike verwysing.


5.1
Bestudeer die spotprente en die kaart (Bronne A – C op bladsy 7 en 8) en 
beantwoord die daaropvolgende vrae:


5.1.1 Watter eerste minister word in beide spotprente uitgebeeld?

5.1.2 Watter swart tuislandleier word in Bron A uitgebeeld?

5.1.3 Identifiseer die tuisland (volgens die nommers op die kaart), waarvandaan daardie swart leier kom.

5.1.4 Wat is deur hierdie wet van die swartes weggeneem?

5.1.5 Wat kry die swart leiers in ruil daarvoor?

5.1.6 Noem TWEE ander wette wat deur die Nasionale Party aanvaar is wat die konstitusionele posisie van hierdie tuisland verander het.

5.1.7 Verduidelik die betekenis van Bron A.

5.1.8 Benoem Gebiede 5 en 6 op die kaart en verduidelik hoe onafhanklik elkeen van hulle geword het onder die beleid van afsonderlike ontwikkeling.

5.1.9 Deur gebruik te maak van al die inligting in die bronne, verduidelik waarom die buiteland nie die onafhanklikheid van die tuislande wou erken nie.
(1)

(1)

(1)

(1)

(2)

(2)

(2)

(4)

(4)

5.2
Bestudeer Bronne D, E en F in die Addendum op bladsye 8 en 9 en 
beantwoord die volgende vrae:


5.2.1 Wat is die naam van die persoon in Bron D?

5.2.2 
Noem EEN organisasie waarby hierdie persoon betrokke was.

5.2.3 Wat was sy siening ten opsigte van swart mense en dit waarvoor hulle moes strewe?

5.2.4 Wat het met dié persoon gebeur?

5.2.5 Wat was dié man se organisasie se siening  ten opsigte van die gebeure in Bron E?

5.2.6 Wie was Treurnicht?

5.2.7 Waarna het die taalwetgewing verwys?

5.2.8 Waarom was die taalwetgewing “te erg”?

5.2.9 Waarom het die Suid-Afrikaanse Instituut vir Rasseverhoudinge hulle kommer uitgespreek?

5.2.10 Wat is die betekenis van die laaste sin van die leesstuk?

5.2.11 Verduidelik die verband tussen Bron E en Bron F.  Hoe het die een tot die ander gelei?

5.2.12 Watter insident word in Bron F uitgebeeld?


5.2.1.3
Noem DRIE gevolge van die gebeure uitgebeeld in Bronne D, E en F.
(1)

(1)

(2)

(1)

(1)

(1)

(2)

(2)

(2)

(2)

(3)

(1)

(3)

5.3
5.3.1
Skryf ’n paragraaf van ongeveer 80 woorde en verduidelik waarom en 

hoe Verwoerd Suid-Afrika in 1961 aan die Statebond onttrek het.

5.3.2 
Wat sou die reaksie van ’n Afrikaner-nasionalis op Verwoerd se 
optrede wees?  Motiveer u antwoord.


5.3.3
Wat was baie Engelssprekende Suid-Afrikaners se reaksie op 


Verwoerd se optrede?  Motiveer u antwoord.
(6)

(3)

(3)

5.4
Skryf die nommers 5.4.1 tot 5.4.11 onder mekaar in u antwoordboek neer en  
beantwoord die daaropvolgende vrae deur die korrekte letter teenoor die 
ooreenstemmende vraagnommer te skryf.



5.4.1
Die beleid van apartheid

A. is vir baie eeue in Suid-Afrika toegepas.

B. is in die 1940’s vir die eerste keer deur die Nasionaliste se politici geopper.

C. is deur die Verenigde Party onder leiding van Jan Smuts gesteun.

D. kon nie die kritiek van Harold MacMillan weerstaan nie.


5.4.2 Die Aparte-Verteenwoordiging-van-Kiesers Wet

A. se doel was om Kleurlingkiesers van die gesamentlike kieserslys te skrap.

B. het bepaal dat swartes nie lede van die Volksraad kon word nie.

C. het ruimte gelaat vir aparte verteenwoordiging van Indiërkiesers op ’n spesiale raad.

D. is eenparig deur die parlement onder leiding van Malan aanvaar.


5.4.3 Die Groepsgebiedewet

A. het bepaal dat swartes slegs grond in die tuislande kon koop.

B. het ’n spesiale kaart aan swartes ouer as 16 gegee wat aangedui het waar hulle mag bly.

C. het die beleid van aparte woongebiede vir die verskillende rasse afgedwing.

D. kon alleen toegepas word nadat Suid-Afrika ’n republiek geword het.


5.4.4 Die reg tot appèl na die Britse Geheime Raad is afgeskaf deur

A. Verwoerd.

B. Malan.

C. Strijdom.

D. Vorster.


5.4.5 Die laaste goewerneur-generaal van die Unie van Suid-Afrika

A. was die eerste staatspresident van die Republiek van Suid-Afrika.

B. is tydens die “Winde van Verandering”-toespraak deur Brittanje aangestel.

C. het gesê dat niks meer gedoen kon word om die protektorate aan Suid-Afrika te gee nie.

D. was ’n Afrikaner-nasionalis, E.G. Jansen.


5.4.6 Waarom het die “Defiance Campaign” (Versetbeweging) net ’n mate van sukses gehad?

A. Die swart nasionaliste was verdeel in die ANC- en PAC- kampe.

B. Die Hoogverraad -verhoor het die ANC van baie van sy leiers beroof.

C. Dit was vir baie broodwinners onmoontlik om langtermynvonnisse uit te dien.

D. Organisering is bemoeilik deur die verbanning van die weerstandsbewegings.


5.4.7 
’n Republiek verwys na

A. ’n staat sonder ’n erkende hoof.

B. ’n staat wat nie onder buitelandse invloed staan nie.

C. ’n staat wat nie aan die Britste Statebond behoort nie.

D. ’n beleid wat deur Smuts in 1948 gepropageer is.


5.4.8 
Verwoerd en Louw het die Statebondskonferensie in 1961 bygewoon

A. om verlof te vra sodat Suid-Afrika die Statebond kon verlaat.

B. om verlof te kry dat Suid-Afrika sy rassebeleide kon behou.

C. om ’n republiek binne die Statebond te word.

D. om te bevestig dat ekonomiese en sportbande behoue gaan bly.


5.4.9 
Die Swart Bewussynsbeweging (Black Consciousness)

A. wou waardigheid onder die swart mense herstel, sodat hulle nie langer so afhanklik van die blankes sou wees soos voorheen nie.

B. is deur Robert Sobukwe as ’n meer Afrikanistiese benadering vir die oplossing van die rasseprobleme bepleit.

C. het saam met die ANC-Jeugliga, die leiding in die versetbeweging geneem teen apartheidswetgewing.

D. het misluk omdat die leiers verban is onmiddellik nadat die organisasie gestig is.


5.4.10 
Die Soweto-opstand in 1976 is veroorsaak deur

A. ongelukkigheid oor die apartheidsbeleid oor baie jare.

B. die aandrang van die regering dat Afrikaans as onderrigtaal in skole gebruik word.

C. frustrasie omdat baie politieke leiers vir meer as 10 jaar reeds verban was.

D. ’n kombinasie van bogenoemde redes.


5.4.11 
Die gevolge van die Soweto-opstand in 1976:

A. Vorster het as eerste minister bedank en is deur P.W. Botha opgevolg.

B. Steve Biko is na die opstand in Soweto aangehou en tereggestel.

C. Baie jong mans het die land verlaat om oorsee as guerillavegters opgelei te word.

D. ’n Kombinasie van bogenoemde redes

11 x 2 =
(22)

5.5
Bespreek die inhoud en betekenis van die volgende wette:

5.5.1 Die Wet op die Hoë Hof van die Parlement.

5.5.2 Die Wet op die Kworum van die Appèlhof.
(3)

(3)

[80]

TOTAAL VIR AFDELING C:

TOTAAL:
[80]

[200]

